
ÀṢAMỌ  
Ọ̣̀ pọ̀ ìtàn ló ti ń parun nínú àká-ìtàn (archives) nítorí pé kò fi bẹ̣́ẹ̣̀ sí àwọn tí wọ́n fi ìlànà 
ìwádìí ṣe àkójọpọ̣̀ wọn sí ojú kan. Ìtàn nípa àṣà àti ìṣe àwọn ènìyàn tí wọ́n ti làmì-laaka, 
tí ó jẹ̣́ pé nípaṣẹ̣̀ agbára wọn àti ìfarajìn wọn ti tan ipa wọn ká orílẹ̣̀-àgbáyé ṣe pàtàkì 
gidi. Nítorí náà, àkósílẹ̣̀ ìtàn tí a ṣe lọ̣́jọ̣̀ lórí àwọn ìṣèlẹ̀ ṣe pàtàkì, kì í ṣé fún títọ̣́jú ìwúlò 
àti pàtàkì wọn nìkan ṣùgbọ́n láti jẹ̣́ ẹ̣̀kọ̣́ fún àwọn ìran tí wọ́n ṣẹ̣́ kú àti àwọn tí a kò tíì bí. 
Àwọn àkókò Ọ̣̀ ba Adéṣòkejì Adérèlé àti Ìbídàpọ̣̀ Adésànóyè, gẹ̣́gẹ̣́ bí akọni O ̣ ba Òṣemàwé 
ní Oǹdó ṣe pàtàkì, wọ́n sì yẹ̣́ fún ìrántí. Àwọn ọba méjèèjì náà ṣe ìranlọ́wọ́ púpọ̀ sí 
ìdàgbàsókè ìlú Oǹdó. Ọ̣̀ ba Adéṣòkejì Adérèlé ló pẹ̣́ jù lọ lórí àpèré Òṣemàwé láti ìgbà tí 
wọ́n ti dá oyè ọba jíjẹ sílẹ̣̀ ní ọdún 1516AD, nígbà tí Ọ̣̀ ba Adésànóyè pa ọ̣̀pọ̣̀ àwọn èèwọ̣̀ 
rẹ̣́ láì fi ọ̣̀tá pè lójúnà láti mú kí ìlú náà o túbọ̣̀ gbòòrò si. Ìwádìí yìí ṣe àmúlò ọgbọ̣́n 
ìṣèwádìí méjì, àkọ̣́kọ̣́ ni ṣíṣe àkójọpọ̣̀ ìtàn àtẹnudẹ̣́nu láti ọ̣̀dọ̣̀ àwọn abẹ̣́nà-ìmọ̣̀ ní ìlú 
Oǹdó. Èkejì ni ṣíṣe àmúlọ̣̀ àwọn ìwé tí ó wúlò fún iṣẹ̣́ yìí. Àwọn ìwé bíi; ìwé ìrántí, àwọn 
àkójọ ìwé-ìròyìn, ìwé ní orí ìtàkùn ayélujára (Internet) àti àwọn àkọ́sílẹ̣̀ inú àká-itan. 
Àwọn àkójọ-èdè fáyẹ̣̀wò yìí ni a fi ọgbọ̣́n ajẹmọ̣́-ìtúpalẹ̣̀ yẹ̣̀ wò, tíọ̣́rì àwọn akọni nlá àti ti 
ìtọ́sọ́nà olórí àtúnse la lò láti fi ṣòdiwọ̣̀n fún àtúpalẹ̣̀. Àbájáde iwadi si fi ye wa wi pe, 
awon akoni wonyii ṣe gudugudu méje àti yààyàà mẹ̣́fà lójúnà áti ṣe ìdàgbàsókè fun ilu 
Ondo lọ̣́na tí ó gbónje f’ẹ̣́gbẹ̣́ tó si tun gba àwo bọ̣̀. Iṣẹ̣́ yìí dábàá pé kí àwùjọ ó fi àwọn 
akọni wa sì aye pàtàkì kí iṣẹ̣́ àwọn akọni wa tí wọ̣́n ti kọjá má bàá lọ ní àsán. 

Adéṣòkejì Adérèlé, Ìbídàpọ̣̀ Adésànóyè, ìdàgbàsókè, Ìlú Òǹdó, Òṣemàwé, àwọn Akọni 

Oba Adesokeji Aderele, Tewogboye II e Oba Ibidapo Adesanoyce 
Osungbedeloola II como heróis na história dos escritores Ondo 
 
RESUMO 
Muita história está se perdendo nos arquivos devido à escassez de pessoas que a 
tenham reunido em um único local utilizando métodos de pesquisa. A história dos 
costumes e práticas de pessoas que viveram e morreram — cuja força e dedicação 
disseminaram sua influência pelo mundo — é de grande importância. Portanto, o 
registro histórico de eventos é fundamental, não apenas para preservar sua utilidade e 
relevância, mas também para servir de lição tanto para as gerações passadas quanto 
para as que ainda virão. As épocas do Rei Adesokeji Aderele e da Confederação 
Adesanoyce, bem como a do heroico Rei Oshemawwe em Ondo, são importantes e 
dignas de memória. Ambos os reis contribuíram significativamente para o 
desenvolvimento de Ondo. O Rei Adesokeji Aderele foi o governante que mais tempo 

mailto:ajilobioje@gmail.com
mailto:omojejeav@afuedondo.edu.ng
http://orcid.org/0000-0001-9097-3380

permaneceu no poder na dinastia Oshemawwe desde a instituição do título de rei em 
1516 d.C. — época em que o Rei Adesanoyce aboliu diversas proibições, permitindo a 
expansão da cidade sem atrair inimigos. Este estudo empregou dois métodos de 
pesquisa: o primeiro consistiu na coleta de histórias orais junto a estudiosos de Ondo; o 
segundo, no levantamento de documentos relevantes, tais como memórias, artigos de 
jornal, livros disponíveis na internet e registros históricos. Esse material foi analisado 
por meio de um método analítico, utilizando a teoria dos grandes heróis e os princípios 
norteadores do editor-chefe como critérios de avaliação. Os resultados revelaram que 
esses heróis realizaram sete e seis grandes avanços, respectivamente, na trajetória de 
desenvolvimento e progresso de Ondo, de maneira benéfica e gratificante. O trabalho 
sugere que a sociedade dedique atenção especial a esses heróis, para que o legado 
daqueles que nos precederam não seja em vão. 
 
PALAVRAS-CHAVE 
Adeshokeji Aderele, Adesanoyce, desenvolvimento, Estado de Ondo, Oshemawe, Heróis 
Reais. 
 
ABSTRACT 
Many aspects of history are lost in archives because nobody has put them together 
systematically through devotion to research. History, which deals with customs and 
traditions of people of great eminence who, through their charisma and endowments, 
have spread their influence on the sand of time, are of great importance. Therefore, a 
systematised recorded history of events is important not only for the preservation of its 
value and ethics but also as lessons for the unborn generations. The periods of 
Adéṣòkejì Adérèlé and Ìbídàpọ̣̀ Adésànóyè, as heroic monarchs in Oǹdó is significant 
and worthy of reckoning in that, the two kings contributed immensely to the 
development of Oǹdó. While Adéṣòkejì Adérèlé was the longest reigning monarch since 
the establishment of Oǹdó monarchy in 1516AD, Ìbídàpọ̣̀ Adésànóyè, unequivocally 
broke many taboos in other to bring the town into limelight. The paper relies on oral 
accounts of identified resource persons in Oǹdó as well as secondary materials from 
books, memoirs, newspaper collections and archival materials in the discussion of the 
work. It also employs the Great Men Theory and the Transformational Leadership 
Theory to set standards for the work. Findings from the work reveals that these heroes 
contributed their quota to the development of Ondo Kingdom during their time and has 
imprinted their footprint on the sand of time. The work recommends that our heroes 
and heroines should be properly placed in the society so that the labour of our heroes 
past shall not go in vain. 
 
KEYWORDS 
Adéṣòkejì Adérèlé, Ìbídàpọ̣̀ Adésànóyè, Development, Oǹdó town, Òṣemàwé, Heroic 
monarchs. 
 
1.0  Ìfáàrà 

Ètò ìlànà ọba láàárín àwọn ọmọ Yorùbá tí wọ̣́n ń gbé apá gúúsù ìwọ̣̀-oòrùn ilẹ̣̀ 
Nàìjíríà jẹ̣́ ohun mímọ̣́ tí wọ̣́n sì ń bọ̣̀wọ̣̀ fún gidigidi. Ó wà ní ipò pàtàkì nínú ìgbé ayé 
àwùjọ, ọrọ̣̀ ajé àti ìṣèlú àwọn ènìyàn náà. Èyí jẹ̣́ bẹ̣́ẹ̣̀ nítorí pé àwọn Yorùbá gbàgbọ̣́ pé, 
ọba ní pàtàkì olùtọ̣́jú àṣà àti ìṣe àwọn ènìyàn rẹ̣̀. Nítorí náà, àwọn Yorùbá gbà pé, lẹ̣́yìn 
Olódùmarè, ọba ló tún kàn. Èyí ló ṣàlàyé ìdí tí wọ̣́n fi ń pè àwọn ọba ní Aláṣẹ Èkejì Òrìṣà 
(ẹni kejì lẹ̣́yìn Olódùmarè). Òtítọ̣́ yìí fi hàn pé ilé-iṣẹ̣́ ọba jẹ̣́ ọ̣̀pá ìdílé ayé àwọn ènìyàn, 
ìpìlẹ̣̀ tí ìgbé ayé wọn dúró lé lórí. Àwọn Yorùbá gbà pé ẹni tí ó bá jókòó lórí ìtẹ̣́ gíga yìí, 

yálà ni ìlú ńlá tàbí kékeré, ní ànfàní ayé rẹ̣̀ láti fi àmì tirẹ̣̀ sílẹ̣̀ nínú ìtàn àti láti mú ìlera 
àti àlàáfíà àwọn ènìyàn rẹ̣̀ dára sí i. Ó tún jẹ̣́ ojúṣe mímọ̣́ fún un láti yí ìgbé ayé àwùjọ, 
ọrọ̣̀ ajé àti ìṣèlú àwọn ènìyàn rẹ̣̀ padà sí rere. Bí ó bá ṣẹlẹ̣̀ pé ẹni tó wà lórí ìtẹ́ gíga yìí kò 
fi àmì rere sílẹ̣̀ nínú ìtàn, ìran ọjọ̣́ iwájú kò ní ṣe ìdájọ̣́ rere fún un àti àwọn ọmọ rẹ̣̀. Ìdí 
nìyí tí àwọn Yorùbá fi máa ń sọ pé “ọbá tí ó jẹ̣́ tí ìlú tú aráyé ò ní gbàgbá rẹ̣̀, èyí tó jẹ tị́ 
ìlú tòrò ayé ò ní gbàgbé òun náà”. 

Nínú ìtàn, agbára àti ipa Òṣemàwé ilẹ̣̀ Ondo kò ṣeé fojú kọ. Ó jẹ̣́ ọ̣̀kan lára àwọn 
ọba pàtàkì tí a mọ̣̀ jù lọ ní ilẹ̣̀ Yorùbá. Pàápàá jùlọ ní ọrundún kọkàndínlógún odún 
séyìn, ó jẹ̣́ ọ̣̀kan lára àwọn ọba márùn-ún tí wọ̣́n fi ọ̣̀pá àṣẹ fún ní ilẹ̣̀ Yorùbá láti ọwọ̣́ 
Oba ilẹ̣̀ Gẹ̣̀ẹ̣́sì (Ekimogun Brochure, 2023). Áwon ọba bìi, Ọọ̣̀ni Ilé-Ifẹ̣̀, Aláàfin Ọ̣̀yọ̣́, 
Aláké Ẹ̣̀gbá, àti Awùjalẹ̣̀ Ìjẹ̣̀bú. Òṣemàwé nikan ṣoṣo ni ọba ní agbègbè Ondo àtijọ̣́, tó ní 
àwọn ìpínlẹ̣̀ Ekiti àti Ondo lónìí, tí wọ̣́n fún ní ìdánimọ̀ bẹ́ẹ̀. Ìṣẹ̣̀lẹ̣̀ yìí ló mú kí wọ̣́n pe é ní 
“Ò sọkọ Ékìtì, sọkọ Àkókó,” èyí tó túmọ̣̀ sí ọba tí agbára àti ọlá rẹ̣̀ tàn dé àwọn agbègbè  
Èkìtì àti Àkókó. 

Bákan náà, ní àpéjọ àwọn ọba Yorùbá ní ọdún 1950s, Òṣemàwé jẹ̣́ ọ̣̀kan lára 
àwọn ọba olókìkí méjì tó ṣojú agbègbè Ondo (Akingbule, 2022). Ní àfikún sí i, Òsẹ̣̀màwé 
ni ọba àkọ̣́kọ̣́ ní agbègbè Ondo àtijọ̣́ tí wọ̣́n fi jẹ Ààrẹ Ilé Ìgbìmọ̣̀ àwọn Ọba Ìpínlẹ̣̀ Ìwọ̣̀-
Oòrùn, tí ó sì tún jẹ̣́  mínísítà láìní àpò iṣẹ̣́ kan pàtó (Ajayi, 1967) àti (Ajayi, 2010). Iṣẹ̣́ 
ìwádìí yìí ń ṣàgbéyẹ̣̀wò ilé-iṣẹ̣́ ọba ní ìjọba Ondo pẹ̣̀lú àkíyèsí pàtàkì sí Ọba Adésokèjì 
Adérèlé Tewogboye kejì, Òṣemàwé tí ìjọba rẹ̣̀ gba láti ọdún 1942 sí 1974, àti Ọba 
Festus Ibidapo Adedinsewo Adesanoye, Osungbedelola kejì, Òṣemàwé tí ó jẹ ọba 
láàárín ọdún 1992 sí 2006. Iṣẹ̣́ yìí tún ṣàfihàn pàtàkì àwọn akoni ọba wọ̣̀nyí nípasẹ̣̀ ogún 
rere tí wọ̣́n fi sílẹ̣̀, kì í ṣe fún àwọn ènìyàn Ondo nìkan, bíkòṣe fún gbogbo ẹ̣̀dá ènìyàn 
lápapọ̣̀. Nítorí náà, ó jẹ̣́ òtítọ̣́ pé ọ̣̀pọ̣̀lọpọ̣̀ ipa ìjọba wọn, ìgbé ayé wọn àti ìwà wọn jẹ̣́ ẹ̣̀rí 
kedere fún àwọn àfikún ńlá tí wọ̣́n ṣe sí ìdàgbàsókè àṣà, ọrọ̣̀ ajé àti ìṣèlú Ìjọba Ondo 
pàápàá, àti ayé lápapọ̣̀. 

 
2.0 Ìsọníṣókí Nípa Ọba Adéṣòkejì Adérèlé Àti Ọba Ìbídàpọ̀̀ Adésànoyè 
2.1 Ìsọníṣókí Nípa Ọba Adésokèjì Adérèlé Tewogboye kejì (1942–1974)  

Adésokèjì Adérèlé di Òṣemàwé ní àkókò ìṣàkóso amúnisìn ìjọba ilẹ̣̀ Gẹ̣̀ẹ̣́sì, ní 
pàtàkì ní ọjọ̣́ kẹ̣́ẹ̣̀ẹ̣́dógún oṣù kẹwàá ọdún 1942. Bí ó tilẹ̣̀ jẹ̣́ pé kò ní ànfàní púpọ̣̀ nínú 
ẹ̣̀kọ̣́ kíkọ àti kíkà, ó jẹ̣́ akoni ọba alàkíkanjú àrà ọ̣̀tọ̣̀, ó fi gbogbo ọkàn rẹ̣̀ ṣe àtìlẹ̣́yìn fún 
ìdàgbàsókè ètò ẹ̣̀kọ̣́, a sì mọ̣̀ ọ̣́n gẹ̣́gẹ̣́ bí ẹni tí ó ní ìrírí tó péye nínú ọgbọ̣́n ìṣàkóso ìjọba 
nípa iṣe gidi (Ogunshakin, 1976). Ní pàtàkì, ọ̣̀pọ̣̀ ìyípadà ló ṣẹlẹ̣̀ ní ààfin ní àkókò 
Òṣemàwé yìí lẹ̣́yìn dídé àwọn Gẹ̣̀ẹ̣́sì. Ní àfikún sí i, ní ọdún 1949, ó lọ sí àpéjọ àwọn ọba 
tó gba ọjọ̣́ márùn-ún, ó sì tún lọ sí ìpàdé Ẹgbẹ̣́ Ọmọ Odùduwà (Akintoye, 1969). Yàtọ̣̀ sí 
gbogbo èyí, Ọba Adésokèjì Adérèlé tún jẹ̣́ ọba akíkanjú gidi. A mọ̣̀ ọ̣́ gẹ̣́gẹ̣́ bí ẹni tó ní 
ìgboyà àti ẹni tó máa ń sọ òtítọ̣́ láì bẹ̣̀rù, pàápàá ní àwọn ìpàdé àwọn ọba Yorùbá níbi tí 
wọ̣́n ti máa ń jíròrò àwọn ọ̣̀rọ̣̀ pàtàkì tó kan Yorùbá lápapọ̣̀. Òṣemàwé náà máa ń pa ipò 
rẹ̣̀ mọ̣́ gẹ̣́gẹ̣́ bí olórí àwùjọ, gẹ̣́gẹ̣́ bí ìṣe ìbílẹ̣̀ ṣáájú ìjọba amúnisìn, kódà ní àkókò ìṣàkóso 
amúnisìn náà. 

Ní àfikún sí i, Òṣemàwé Adésokèjì Adérèlé Tewogboye kejì ní ìwàpẹ̣̀lẹ̣́ àti ìrẹ̣̀lẹ̣̀ tí 
ó ṣòro láti rí, èyí tí ó fi hàn gbangba láàárín ọdún 1942 sí 1974. Kódà, nígbà tí òṣìṣẹ̣́ ilẹ̣̀ 
Gẹ̣̀ẹ̣́sì kan fi ìtẹ̣́lọ̣́rùn rẹ̣̀ hàn ní ọ̣̀nà tí ó yọrí sí ẹ̣̀gàn sí ọba náà, Ọba náà ṣì ṣe gbogbo 
ohun tó lè ṣe láti tẹ́ àwọn ará Yúróòpù lóṛùn. Òṣemàwé fi ìsenilálejò tó dára hàn sí 
Arthur Helliwell nígbà ìbẹ̣̀wò rẹ̣̀ sí Oǹdó, àti nígbà tí Helliwell fẹ̣́ padà lọ, Ọba Adésokèjì 
Adérèlé fún un ní ẹ̣̀bùn tó níyelórí, àkùkọ adìyẹ ńlá kan gẹ̣́gẹ̣́ bí ẹ̣̀bùn Kérésìmesì nígbà 
tí òṣìṣẹ̣́ ilẹ̣̀ Gẹ̣̀ẹ̣́sì náà sì gba ẹ̣̀bùn náà pẹ̣̀lú ọ̣̀rọ̣̀ pé, “Ẹ ṣeun, Kabiyesi.” Ṣáájú àkókò yìí ni 
ààfin Òṣemàwé ti n sàkóso ní ilu Òǹdó àti àwọn ìlú tó yí i ká. Àwọn ọba Yorùbá máa ń 
gbé inú ààfin, wọ̣́n sì fi ètò ìdájọ̣́ sílẹ̣̀ gẹ̣́gẹ̣́ bí ipá pataki nínú ètò ìdájọ̣́ abínibí ní ààfin. 
G.J.A. Ojo tún fi í hàn wí pé ààfin Yorùbá jẹ̣́ àmì àṣà Yorùbá (Olaoba, 2010). 

Nítorí náà, àṣà ààfin Yorùbá ni ó kó ètò ìdájọ̣́ abinibi sínú rẹ̣̀ gẹ̣́gẹ̣́ bí irinṣẹ̣́ láti pa 
òfin àti àlàáfíà mọ̣́ ní ìjọba náà. Ààfin Yorùbá ni ó ṣàfihàn ipele tó ga jùlọ nínú iṣẹ̣́ ètò 
ìdájọ̣́, nítorí pé ibẹ̣̀ ni ìtẹ̣́ ìdájọ̣́ wà lábẹ̣́ àṣẹ àwọn ọba Yorùbá. Ní àkókò ìjọba Òṣemàwé 
Adésokèjì Adérèlé Tewogboye kejì, àwọn alákóso ilẹ̣̀ Gẹ̣̀ẹ̣́sì ṣe ààfin náà ní ibi pàtàkì fún 
ìṣàkóso wọn, wọ̣́n sì lo Òṣemàwé yìí gẹ̣́gẹ̣́ bí òpó pàtàkì kan nínú ohun tí wọ̣́n pè ní ìlànà 
ìṣèjọba ẹkọrọ (Indirect Rule) (Togbese, 1976). Wọ̣́n tún kọ̣́ àwọn ọ̣́fíìsì ìṣàkóso wọn sí ilẹ̣̀ 
ààfin. Wón kọ àgọ̣́ ọlọ̣́pàá sí Ẹnu Ọwá ní ọdún 1950, àti pé wọ̣́n ṣí gbòngàn nlá ilu Ondo 
(OndoTown Hall) sílẹ̣̀ ní ọjọ̣́ kẹrìnlélógún oṣù Kejì ọdún 1953 (Togbese, 1976) àti 
(Omojeje, 2007). 

 

2.2 Ìsọníṣókí Nípa Ọba Ìbídàpọ  Adédíṣewò Adésànóyè, Ósùngbe ̣̀de ̣̀lo ̣̀ lá kejì 
(1992–2006)  

Nínú ìtàn ọdún tó ju ẹgbẹ̣̀rún márùn-ún lọ ti ìdílé Òṣemàwé, àwọn ènìyàn Òǹdó ti 
rí oríṣìíríṣìí ọ̣̀nà ìṣàkóso láti ọwọ̣́ àwọn ọba oriṣiriṣi. Ọba kọ̣̀ọ̣̀kan ti sapá láti fi ogún rere 
sílẹ̣̀ tàbí, ó kéré tán, láti fi àmì kan sílẹ̣̀ tí àwọn ènìyàn yóò máa fi rántí wọn. Ọ̣̀kọ̣̀ọ̣̀kan 
wọn gbìyànjú láti fi àmì wọn sílẹ̣̀ nínú ìtàn gẹ̣́gẹ̣́ bí àkókò tí wọ̣́n wà, kí ìran tó ń bọ̣̀ lè ṣe 
ìdájọ̣́ ìṣèjọba wọn. Ìwòye ìjinlẹ̣̀ sí ìtàn ìdílé Òṣemàwé fi hàn pé Ìjọba Ọǹdó jẹ̣́ alábùkún 
pẹ̣̀lú ọ̣̀pọ̣̀ àwọn ọba tó ní ìtàn rere àti ìwà àpẹẹrẹ, tí wọ̣́n sì kó ipa pàtàkì nínú ìyípadà 
rere àti ìdàgbàsókè ìjọba náà. 

Síbẹ̣̀síbẹ̣̀, ọba kan tí ikú rẹ̣̀ fi àlàfo ńlá sílẹ̣̀ nínú ọkàn àti ìgbé ayé àwọn ènìyàn 
Oǹdó ni Ọba Ìbídàpọ̣̀ Adédíṣewò Adésànóyè, Ósùngbẹ̣̀dẹ̣̀lọ̣́lá kejì. Ó jẹ̣́ ọmọ ilé ọba Lẹ̣́yọ̣̀ 
ní Oǹdó wọ̣́n sì yan an gẹ̣́gẹ̣́ bí Òṣemàwé kẹtàlélógójì ní ọjọ̣́ kẹrìndínlógún oṣù kẹwàá 
ọdún 1991. Wọ̣́n fi jẹ̣́ ọba ní ọjọ̣́ kẹsàn-án oṣù karùn-ún ọdún 1992, wọ̣́n sì ṣe ayẹyẹ 
ìwúyè rẹ̣̀ ní ọjọ̣́ keje oṣù karùn-ún ọdún 1994 (Fashedemi, 2006). Èyí jẹ̣́ bẹ̣́ẹ̣̀ nítorí pé 
ìjọba rẹ̣̀ gbé ìpele ìdílé ọba náà ga gan-an nípasẹ̣̀ ìdàgbàsókè àti ìtẹ̣̀síwájú tó mú wá sí 
ilé-iṣẹ̣́ ọba ní ìjọba náà. 

Ọba Adésànóyè jẹ̣́ akọni Ọba tó dá nító, ó tun jẹ̣́ akíkanjú gidi nítorí pé ìjọba rẹ̣̀ jẹ̣́ 
ohun iranti. Ó kún fún iṣẹ̣́ àṣeyọrí, ó sì ní ìtúmọ̣̀ púpọ̣̀, ó tun ní ipa rere nínú gbogbo apá 
ìgbé ayé àwùjọ, ọrọ̣̀ ajé, àṣà àti ìṣèlú ìjọba náà. Àfikún aláìlẹ̣́gbẹ̣́ àti àìníwọn iṣẹ̣́ rẹ̣̀ tó 
yàtọ̣̀ sí ti ẹlòmíràn fún ìdàgbàsókè kò ní parun láéláé. Yóò máa wà nínú ọkàn gbogbo 
àwọn ènìyàn nítorí iṣẹ̣́ rẹ̣̀, iṣẹ̣́ àgbàyanu rẹ̣̀ àti ìyípadà àrà ọ̣̀tọ̣̀ tó mú bá àwùjọ náà (“The 
Indelible Legacy of HRM Oba Dr. Festus Adedisewo Adesanoye,” 2016). Ṣáájú ìgòkè rẹ̣̀ 
sí orí ìtẹ̣́ ọba, àwọn ènìyàn ti ń retí ọba kan tí ìjọba rẹ̣̀ yóò mú ìtẹ̣̀síwájú tuntun bá ọrọ̣̀ 
ajé àti ìṣèlú ìjọba náà. Wọ̣́n tún fẹ̣́ ọba kan tí yóò ní ipò gíga láàárín àwọn ọba ní 
Nàìjíríà. 

Bákan náà, ṣáájú ìjọba rẹ̣̀, àwọn ènìyàn ìjọba náà ti mọ̣̀ pé bí ìlú bá fẹ̣́ yípadà sí 
rere ní kíákíá, wọ̣́n nílò ọba tí agbára rẹ̣̀ kò ní ìsopọ̣̀ pẹ̣̀lú àwọn ìdíwọ̣̀ tí ó wọ̣́pọ̣̀ láàárín 
púpọ̣̀ àwọn ọba Yorùbá. Wọ̣́n fẹ̣́ ọba tí ẹ̣̀kọ̣́ rẹ̣̀, ìrírí rẹ̣̀, ìbáṣepọ̣̀ rẹ̣̀ pẹ̣̀lú àwọn ènìyàn, 
orúkọ rere rẹ̣̀, ọgbọ̣́n rẹ̣̀ àti agbára ọrọ̣̀ ajé rẹ̣̀ yóò jẹ̣́ ohun èlò fún ìdàgbàsókè ilẹ̣̀ rẹ̣̀ àti 
ìlera àwọn ènìyàn rẹ̣̀. Èyí ni àyíká tó kún gbogbo ìjọba náà lẹ̣́yìn ti Ọba Oǹdó tó kọjá, 
Ọba Itiade Adekolurejo Jisomosun keta wàjà. Bí ó tilẹ̣̀ jẹ̣́ pé ìjọba rẹ̣̀ rí ìtẹ̣̀síwájú díẹ̣̀, 
àwọn ènìyàn ṣì ń fẹ̣́ ayípadà tuntun bí wọ̣́n ṣe ní ìfẹ̣́ àti ìbòwọ̣̀ fún ọba náà (Ogunshakin, 
1976). Nítorí náà, àwọn ẹni tó ní ojúṣe yíyan ọba tuntun ṣiṣẹ̣́ takuntakun láti mú ìfẹ̣́ 
àwọn ènìyàn ṣẹ. Nígbà tí àwọn ìgbìmọ̣̀ ọba yàn Ọmọ Ọba Ìbídàpọ̣̀ Adédíṣewò Adésànóyè 
gẹ̣́gẹ̣́ bí Òṣemàwé kẹtàlélógójì ti, ó dà bí àlá tí ó ṣẹ. 

Dídé rẹ̣̀ sí orí ìtẹ̣́ ọba mú ìrètí pípẹ̣́, àlá gíga àti ìfẹ̣́ tó jinlẹ̣̀ àwọn ènìyàn ṣẹ, pé 
wọ̣́n ní ọba kan tí ìjọba rẹ̣̀ yóò jẹ̣́ orísun ìbùkún àti ìyípadà tuntun nínú ìtàn ìlú náà 
(Akingbule, 2022). Ní ọjọ̣́ kẹsàn-án oṣù karùn-ún ọdún 1992, nígbà tí Ọba Adésànóyè 
jókòó lórí ìtẹ̣́ Òṣemàwé, àwọn ọkùnrin àti obìnrin, ọdọ àti àgbà jáde sí òpópónà láti ṣe 

ayẹyẹ. Èyí rí bẹ̣́ẹ̣̀ nítorí pé dídé rẹ̣̀ sí orí ìtẹ̣́ ọba dà bí ìmọ̣́lẹ̣̀ òwúrọ̣̀ àti ayọ̣̀ tó parí òru 
pípẹ̣́ ti ìdààmú ìjọba kan tí ó ti fẹ̣́rẹ̣̀ẹ̣́ wà nínú ìdádúró àìdàgbàsókè. Nítorí náà, dídé rẹ̣̀ sí 
orí ìtẹ̣́ Òṣemàwé jẹ̣́ ìmọ̣́lẹ̣̀ ńlá àti ìrètí tuntun fún gbogbo àwọn ènìyàn ìlú Oǹdó 
(Akinnola, 2011). 

 
3.0 Àgbéyẹ̀̀wò Isẹ́̀ Ìṣáájú 

Iṣẹ́ yìí jẹ́ àfihàn sí iṣẹ́ ìwádìí nípa awọn akọni àti bí wọn ṣe n hùwà. Nínú iṣẹ́ 
Franco àti Zimbardo, (2011) wọ́n gbà wí pé àwọn akọni kò ṣàdédé jáde láti di akọni, 
ṣùgbọ́n wọn kò fẹ́ láti jẹ́ ònwòran lásán. Àti pé, iṣẹ́ Thomson, Nwaorgu, àti Aduraọlá, 
(2018) kín àwon iṣẹ́ iṣáájú leyin.  Bí ó tilè ̣ jẹ́ wípé àwọn ònkọ̀wé yìí dojú iṣẹ́ wọn kọ 
àwọn obìnrin, kókó òṛọ̀ iṣẹ́ wọn ni ó jé ̣ àkójá ipa tí àwọn ènìyàn tí o fi ara wọn jìn 
nígbàtí wọn ṣe ojúse ipò wọn kó. Nígbà tí à sì n tẹnumọ wípé iṣẹ́ wà láti ṣe ní ìyẹ́sí iṣẹ́ 
akọni tí irú àwọn ènìyàn ti wọn ti kópa nínú ìdàgbàsókè àwùjọ wọn ṣe. 

Orísirísi iṣẹ́ ni wọn ti ṣe, pàápàá jùlọ lórí ipa àwọn ènìyàn káàkiri àgbáyé. Ní ìlú 
Oǹdó tí í ṣe agbègbè ìwadìí ní pàtàkì, ọ̀pọ̀lọpọ̀ ònkọ̀wé ti kọ lórí bí àwọn ènìyàn kan ṣe fi 
ipa àmì ẹsẹ̀ wọn lélè ̣ lórí iyanrìn àkókò nínú àgbékalẹ̀ àwùjọ. Olufunke ìlúyemí ti fi 
ìwúlò obìnrin sí igun ìmúpadàbọ̀sípò àṣà sínú àwùjọ. Ó ṣe iṣẹ́ tí ó fi ẹsẹ̀ mulẹ̀ lórí apá 
kan tío kan obìnrin nínú àtúnbí àṣà ilẹ̀ ondo àti bí àwọn obìnrin Oǹdó ṣe kópa nínú 
ìdàgbàsókè ìlú náà ní àwọn àyè bíi àṣà, ẹ̀kó ̣àti ètò ọrọ̀ ajé. Ó ṣàfihàn ìwúlò Lóḅùn pẹ̀lú 
ìtọ́kasí ètò ọrọ̀ ajé àti ìlọsíwájú. (Iluyemi 2009) 

Lọ́nà kan náà, J.K Olúpona sọ ìtàn àwọn ènìyàn kan tí a so mó ẹ̀sìn ìbílẹ̀ ní ìlú 
Oǹdó nígbàtí ó ṣe ìtẹnumọ́ fún iye àti ìwúlò rẹ̀. Olúpọ̀nà sọ wípé àwọn iṣẹ́ àwọn ènìyàn 
bíi Jọmu, Ọ̀dọgun, Sagwe, ṣe pàtàkì ní ẹ̀ka tí ẹ̀sìn ondo kí àṣà má baà parun. Iṣẹ́ rẹ̀ gbé 
ìwúlò lórí ẹ̀sìn àṣà Oǹdó nígbàtí ó n mú wọn wá sí àkọsílẹ̀ìtàn pàtàkì àti ìwúlò àwọn 
olóyè ẹ̀sìn tí a so wọ́n mọ́. (Olupona 1991) 

Rasheed Fawehinmi (1992) sọ àkolé ìwé rè ̣ní "Makers of Ode Ondo". Ó tọ́ka sí 
ọ̀pọ̀lọlpò ̣ọmọ ondo láti ìgbà tí wọn ti da, tí wọn tí kó ipa sí ìdàgbàsókè àti ìgbéga àwùjọ. 
Fawehinmi kò dojú iṣẹ́ rẹ̀ kọ àṣeyọrí àwọn tówà ní ipò gíga ní àwùjọ, ó ṣe ìrántí àti 
àkọsílẹ̀ àwọn ẹ̀lẹ́fẹ̀ pàápàá, gẹ́gẹ́ bí ohun tí ó sọ wípé wọ́n wúlò gẹ́gẹ́ bí ohun tí ó n mú 
ẹ̀rín wá se se pàtàkì sí eré (Fawehinmi, 1990) Nínú iṣẹ́ Ogunsakin, ó tẹnúmọ́ ipa àwọn 
ọba nígbàtí ó n ṣe ìgbàsílẹ̀ àwọn iṣẹ́ akitiyan wọn, sí ìgbéga àti ìdàgbàsókè agbègbè 
Oǹdó (Ogunsakin, 1976) 

Bí ó ti wù kọ́rí, iṣẹ́ àwọn gbajúgbajà onkọ̀wé ti sọ púpò ̣nínú àṣeyorí àwọn ènìyàn 
ondo ṣùgbọ́n àwọn àyè kán wa ti ó ṣofo ti a sì nílò láti dí kí ìdọ́gba le wà lórí iṣẹ́ àwọn 
akọni nínú àwùjọ. Fún àpẹ̀ẹ̀rẹ̀, iṣẹ́ wọn kò dárúkọ isẹ́ ribiribi tí Òṣemàwé Adésànóyè, tí 
a lè pè ní ọba àkókó tí ó mú ondo wá sínú ìmọ́lẹ̀. Àti wí pé, iṣẹ́ wọn kò sọ nípa iṣẹ́ 
pàtàkà tí ọba Adésokeji Aderele, tí a kà sí ọba ti o pé jùlọ lórí oyè nínú ìtàn ìlú ondo. 
Akitiyan láti gùnlé àyè tí àwọn onkọ̀wé ìsáájú fi sílẹ̀ ló ṣokùnfà iṣẹ́ yìí. 

 
4.0 Tíórì Àmúlò: Tíọ́̀rì Àwọn Akọni Nlá (Great Men Theory) àti Tíọ́̀rì Ìtọ́̀sọ́̀nà 
Olórí Àtúnse (Transformational Leadership Theory)  

Àwọn tíọ́rì méjèèjì yìí jẹ́ kókó iṣẹ́ tó dá lórí ipa àwọn akọni ní agbègbè Oǹdó. 
Yíyan ètò ìmọ̀ ṣe kókó kí a ba lè ṣe àgbékalè ̣ọ̀nà láti ṣàlàyé bí àwọn ènìyàn ṣe ní ipa lórí 
ìgbésí ayé àwùjọ, òṣèlú, ọrọ̀ ajé àti àṣà tàbí bí ènìyàn bẹ́ẹ̀ ṣe mú ìyípadà àwọn ohun 
àmúṣeyẹ́ dáradára sínú ìlú. Tíọ́rì àwọn akọni nlá ṣe àfihàn pàtàkì wi pé ìtàn àti 
ìdàgbàsókè àwùjọ jé ̣dídá àwọn ènìyàn tí ó yàtọ̀ tí wọn ní àwòmọ́ olùdarí tí ó yàtọ̀, ìran, 
ìgboyà àti ọgbọ́n tí wọ́n nílò tí ó fi lè jé ̣wipé ó ṣe pàtàkì láti mú àfojúsùn rẹ̀ ṣẹ. Ẹ̀wẹ̀, 
tíọ́rì Ìtọ́sọ́nà Olórí Àtúnse tẹnumọ́ ohun kan pàtó wípé olórí maa n fún àwọn ọmọ lẹ́yìn 
rẹ̀ ní iran láti lè ṣe àṣeyọrí tí ó kọjá ara ẹni nìkan nípasẹ̀ agbára wọn láti ṣe ìwúrí fún 
ìran àti ìdàgbàsókè. 

Gẹ́gẹ́ bí mo ti ṣọ ṣáájú, àwọn onímọ̀ bíi James macgregor Burns (1978) àti 
Bernard Brass (1985) jẹ́ alátìlẹ́yìn tíọ́rì àwọn akọni nlá nígbàtí Thomas Carlyle (1840) si 
ṣe àtẹnumọ èrongbà àwọn akọni nlá. Thomas Carlyle ni baba tíọ̣̀rì yìí. Nínú ìwé rẹ̣̀ tí 
àkọ̣́lé rẹ̣̀ ń jẹ̣́ “On Heroes, Hero-Worship, and The Heroic in History” ni ó ti sọ pé ìtàn 
ohun tí ènìyàn ṣe nínú àgbáyé, ní ipòrò ni ó jẹ̣́ ìtàn àwọn akọni ńlá tí wọ̣́n ṣiṣẹ̣́ níbẹ̣̀. 
Ninu iwoye tire, akọni le jẹ̣́ ọba, wòlíì, akọ̣̀wé, tàbí òǹíṣẹ̣́ ìmọ̣̀ sáyẹ̣́nsì. Bẹ̣́ẹ̀ naa ni Ralph 
Waldo Emerson, ti o je ọ̣̀rẹ̣́ Carlyle tún gbà pé àwọn ènìyàn kan wà tí Ọlọ̣́run fi ìná sí 
inú wọn láti yí àgbáyé padà. 

 Àwọn onímò ̣yìí fi ìmọ̀ hàn sí bí àwọn olórí tàbí akọni ṣe n yí àwùjọ padà nípasẹ̀ 
fífí ìran han ará ìlú, níní ipa lórí àwọn ìgbésẹ̀ sí ìdàgbàsókè ní pàtàkì jùlọ ìdàgbàsókè tó 
mọ níwọ̀n máa wáyé ní gbogbo ìgbà pàápàá jùlọ nígbàtí àwọn alágbàse àdúgbo kó 
àwọn irinṣẹ́ àti àwọn ènìyàn jọ fún ìtẹ̀síwájú àpapọ̀. Tíọ̣̀rì Àwọn Akọni ńlá ni ìròyìn tí ó 
sọ pé ìtàn àgbáyé níí ṣe yíyí dáradára lọ̣́wọ̣́ àwọn ènìyàn kan tí wọ̣́n ní agbára, ọgbọ̣́n, 
àti ìran tí kò wọ̣́pọ̣̀. Àwọn akọni ńlá ni wọ̣́n ń darí ìtàn.  Àwọn jagunjagun, ọba, olórí 
ẹ̣̀sìn, àti àwọn òṣìṣẹ̣́ ìmọ̣̀ sáyẹ̣́nsì ni wọ̣́n ń pinnu bí àwùjọ ṣe máa rí bee ni àwọn ènìyàn 
wọ̣̀nyí si wà ní ìbẹ̣̀rẹ̣̀ ohun ńlá gbogbo.  

Tíọ̣̀rí Olórí Àtúnṣe (Transformational Leadership Theory) jẹ̣́ ọ̣̀kan lára àwọn tíọ̣̀rí 
olórí tí ó sọ̣̀rọ̣̀ nípa bí olórí ṣe lè yí ènìyàn àti àjọ padà kí ó sì mú kí wọ̣́n ṣe dáradára ju 
ohun tí a fura sí lọ. Ninu àwọn onkọ̣̀wé pàtàkì tí wọ̣́n sọ̣̀rọ̣̀ nípa rẹ̣̀ ni James MacGregor 
Burns ti ó jẹ̣́ olùkọ̣̀ nípa ìmọ̣̀ ìṣèlú.  Òun ni ó kọ̣́kọ̣́ mú ọ̣̀rọ̣̀ olórí àtúnṣe wá. Ninu eròǹgbà 
rẹ̣̀, Burns sọ pé tíọ̣̀rì yii da lori olórí méjì, olórí Ìṣòwòpọ̣̀ (Transactional Leadership) àti 
Olórí Àtúnṣe (Transformational Leadership). Ninu atupale Burns, olórí ìṣòwòpọ̣̀ ń ṣiṣẹ̣́ 
lórí fún mi, kí n fún ọ, sùgbọ̣́n olórí àtúnṣe kò duro níbẹ̣̀, ó ń gbé ìwà, ìyè, àti ìwúlò 
àwọn ẹlẹ̣́yìn rẹ̣̀ ga, ó si ń ran wọ̣́n lọ̣́wọ̣́ láti rí ibi tí wọ̣́n ti lè dé ibi tó ga jùlọ. Èròǹgbà rẹ̣̀ 
si ni pé, olórí àtúnṣe àti ẹlẹ̣́yìn rẹ̣̀ a maa gbé ara wọn ga sí ipele ìwà tí ó ga jùlọ papọ̣̀. 

Bernard M. Bass ti ó mú iṣẹ̣́ Burns lọ síwájú ṣe é ní ìmọ̣̀ ìṣàkóso àti ìmọ̣̀ ìwà 
ènìyàn. Ninu eròǹgbà rẹ̣̀, Bass sọ pé olórí àtúnṣe ní àwọn ìwà tàbí àbúdá mẹ̣́rin pàtàkì, 
Ekini, Ìpaṣẹ̣́ Ìlàpẹẹrẹ (Idealized Influence) Olórí a maa di àpẹẹrẹ tí gbogbo ènìyàn bá fẹ̣́ 
tẹ̣̀lé. Wọ̣́n si ní ìgbẹ̣́kẹ̣̀lé rẹ̣̀, otítọ̣́ sì wà nínú iṣe rẹ̣̀. Lafikun, olórí àtúnṣe a maa ni àbúdá 
Ìwúrí Ìtẹ̣̀síwájú (Inspirational Motivation). Ó je eni ti ń sọ àlá tó je mímọ̣́ hàn, ó sì ń fún 
àwọn ènìyàn ní ìwúrí láti ṣiṣẹ̣́ lai si ìfẹ̣́kúfẹ̣́. Siwaju sii, olórí àtúnṣe a maa samulo 
Ìmúyìn Ọ̣̀gbọ̣́n (Intellectual Stimulation). Ó ń gbà àwọn ènìyàn níyànjú láti ronú tuntun, 
láti dá èyí tí ó wà lẹ̣́nu ibò, kí wọ̣́n sì wá ọ̣̀nà tuntun sí iṣẹ̣́.  

Bákan náà, olórí a tun maa se àkíyèsí Olúkúlùkù (Individualized Consideration). 
Ó ń tọ̣́jú gbogbo ènìyàn gẹ̣́gẹ̣́ bí ẹni kọ̣̀ọ̣̀kan. Ó ń kọ̣́ wọ̣́n, ó sì ń ṣe olùdámọ̣̀ràn fún wọn. 
Àkópọ̣̀ èròǹgbà tíọ̣̀rí olórí àtúnṣe ni pé, kò yẹ kí olórí ó máa fi àṣẹ tẹ ènìyàn lẹ̣́yìn mọ̣́ 
nìkan. dípò bẹ̣́ẹ̣̀, ó yẹ kí ó yí ọkàn àti ọgbọ̣́n àwọn ti o wa lẹ̣́yìn rẹ̣̀ padà, kí ó jẹ̣́ kí wọ̣́n fẹ̣́ 
ṣiṣẹ̣́ fún ìdí tí ó tóbi jù àǹfàní ara ẹni lọ, kí wọ̣́n sì gbà pé wọ̣́n lè ṣe ohun tí ó wuyi 
lawujọ. Ní sọ̣́kí, olórí àtúnṣe ń yí ọkàn ènìyàn padà, kò sí ń ṣe iṣẹ̣́ pẹ̣̀lú wọ̣́n nìkan. 

Àwọn tíọ́rì méjèèjì yìí jẹ́ pàtàkì fún isé ̣yìí torí ó fún un ní àlàyé tí ó múnádóko lórí 
àwọn ènìyàn jànkàn-jànkàn tí a mọ̀ sí akọni, ọba Adesokeji Aderele àti ọba ìbídàpò ̣
Adesanoyè ti lo ipò wọn láti fi ko àwọn ọmọ Ondo jọ fún ìdàgbàsókè agbègbè náà. 

 

5.0 Àṣeyọrí Àti Títayọ Ọba Adérèlé Adéṣòkejì Àti Ọba Ìbídàpọ̀̀ Adésànoyè 

1. Ìdàgbàsókè, Ètò Ọ̀̀rọ̀̀ Ajé, Ètò Ẹ̀̀kọ́̀, àti Ètò Ààbò  

Àwọn Àṣeyọrí ati Ogún tí kò lè parun lati ọwọ̣́ akoni Ọba Ìbídàpọ̣̀ Adédíṣewò 
Adésànóyè àti ọba Adésokèjì Adérèlé Tewogboye kejì Nínú ìpinnu rẹ̣̀ láti pa àìníṣẹ̣́ àti 
òṣì run nínú ìjọba rẹ̣̀, Ọba pẹ̣̀lú àwọn ọmọ ọlọ̣́rọ̣̀ kan dá ilé iṣẹ̣́ “Stanmark Cocoa 

Processing Company” sílẹ̣̀. Ìdàgbàsókè yìí dá iṣẹ̣́ sílẹ̣̀ fún ọ̣̀gọ̣̀ọ̣̀rọ̣̀ àwọn ọmọ àti àwọn 
ènìyàn mìíràn. Ilé iṣẹ̣́ náà dúró títí di òní gẹ̣́gẹ̣́ bí àmì ìmọ̣̀ ọ̣̀nà ìṣòwò rẹ̣̀. Ó tún jẹ̣́ ìmísí 
fún àwọn ọmọ tí wọ̣́n fẹ̣́ di oníṣòwò láti lépa àlá wọn. Ogún ìjọba rẹ̣̀ ní ipa nínú rẹ̣̀ yìí jẹ̣́ 
ohun ìyìn. Ọba Adesanoye jẹ̣́ ọba tó ní ọgbọ̣́n ní ọ̣̀pọ̣̀ ẹ̣̀ka ìgbé ayé. Ó jẹ̣́ amòye nípa ọrọ̣̀ 
ajé tí ó kún fún èrò ọlọ̣́gbọ̣́n. Ìmọ̣̀ rẹ̣̀ nínú ètò ọ̣̀rọ̣̀ àjé àti ìṣèlú (Economics and Political 
Science) fún un ní agbára láti gbé Ondo jáde kúrò nínú àìlera ọrọ̣̀ ajé àti ìṣèlú lọ sí ibi 
gíga. 

Charles de Gaulle, jagunjagun àti olóṣèlú ọmọ ilẹ̣̀ Faransé tí ó darí ẹgbẹ̣́ ọmọ 
ogun “Free French Forces” ní àkókò Ogun Àgbáyé Kejì, sọ pé: “Kò sí ohun ńlá tí a lè 
ṣàṣeyọrí láìsí àwọn ènìyàn ńlá, àti pé ènìyàn máa di ẹni ńlá bí wọ̣́n bá ní ìpinnu láti jẹ̣́ 
bẹ̣́ẹ̣̀.” Ọ̣̀rọ̣̀ ọgbọ̣́n yìí máa ń dun kedere sí i nígbà tí ènìyàn bá ronú jinlẹ̣̀ lórí ìgbé ayé, 
ìjọba àti àkókò Ọba Ìbídàpọ̣̀ Adédíṣewò Adésànóyè, Ósùngbẹ̣̀dẹ̣̀lọ̣́lá kejì. Ní gbogbo 
ìtumọ̣̀ rẹ̣̀, Ọba Adésànóyè jẹ̣́ ọba ńlá kan tí àwọn àṣeyọrí rẹ̣̀ gẹ̣́gẹ̣́ bí Òṣemàwé 
kẹtàlélógójì yóò máa wà nínú ìrántí ọ̣̀pọ̣̀ ọmọkùnrin àti ọmọbìnrin, gege bi alaanu 
ènìyàn tí ó fi gbogbo ọkàn àti ẹ̣̀mí rẹ̣̀ sìn. 

Ọ̣̀pọ̣̀ ìsapá, agbára, ìpinnu tó lágbára àti ìfarabalẹ̣̀ sí ìbéèrè àwọn ènìyàn ló 
farahàn nínú ọ̣̀nà ìṣàkóso rẹ̣̀. Nínú ìjọba rẹ̣̀, gbogbo ènìyàn, nínú èyí tí a ti ríàgbà àti 
ọmọdé, ọlọ̣́rọ̣̀ àti talákàní ìmọ̣̀lára pé wọ̣́n jẹ̣́ apá kan pàtàkì nínú ìjọba náà (“The 
Indelible Legacy of HRM Oba Dr. Festus Adedisewo Adesanoye”, 2016). Lẹ̣́sẹ̣̀kẹsẹ̣̀ lẹ̣́yìn 
tí ó gun orí ìtẹ̣́ Òṣemàwé ní ọdún 1992, ó bẹ̣̀rẹ̣̀ iṣẹ̣́ láti mú àlá rẹ̣̀ ṣẹ pé kí Ìjọba di ibi tí 
gbogbo ènìyàn yóò máa wòlójú rere ní gbogbo agbègbè rẹ̀. Ṣùgbọ̣́n nígbà tó ń lépa 
àfojúsùn yìí, ó rò pé àjọ kan nílò láti ṣàkóso agbára àwọn ọmọ ìlú rẹ̣̀ kí wọ̣́n lè fara mọ̣́ 
ìran àti ète gíga rẹ̣̀ fún ìjọba náà. 

Ó mọ̣̀ pé àjọ kan ti wà tẹ̣́lẹ̣̀ tí wọ̣́n ń pè ní “Ondo Action Committee”, tí wọ̣́n dá 
sílẹ̣̀ ní ọdún 1986 láti jẹ̣́ ọ̣̀nà pàtàkì fún ìkójọpọ̣̀ agbára ènìyàn àti ohun èlò fún 
ìdàgbàsókè ọrọ̣̀ ajé àti ìṣèlú ìjọba náà. Ṣùgbọ̣́n, láti ìgbà tí wọ̣́n ti dá àjọ náà sílẹ̣̀, kò ṣiṣẹ̣́ 
bí àwọn ènìyàn ṣe ń retí. Ní kíákíá, Ọba náà tún àjọ náà ṣe, ó sì yí i padà sí ohun tí a mọ̣̀ 
sí “Ondo Development Committee (ODC)” lónìí, ó sì fún un ní agbára láti lè ṣe iṣẹ̣́ rẹ̣̀ 
dáadáa. Fún àpẹẹrẹ, ó rí i dájú pé ODC ní Ẹ̣̀ka Ìṣèlú àti Ètò Ọjọ̣́ Ọla. Ẹ̣̀ka yìí ló dá 
“Ekimogun Congress and Parliament” sílẹ̣̀, èyí tí iṣẹ̣́ rẹ̣̀ jẹ̣́ láti sí àwọn ènìyàn Oǹdó lójú 
sí pàtàkì ìfarahàn nínú ìṣèlú, ẹgbẹ̣́ òṣèlú àti láti tọ̣́jú àwọn tó nífẹ̣̀ẹ̣́ sí ìṣèlú (“The 
Indelible Legacy of HRM Oba Dr. Festus Adedisewo Adesanoye”, 2016) Ìwádìí fìdí rẹ̣̀ 
múlẹ̣̀ pé ṣáájú dídé rẹ̣̀ sí orí ìtẹ̣́ ọba, àwọn ènìyàn kò ní ìfẹ̣́ púpọ̣̀ sí ìṣèlú ẹgbẹ̣́ òṣèlú. Èyí 
jẹ̣́ nítorí pé wọ̣́n gbà pé “ìṣèlú jẹ̣́ eré ẹlẹ̣́gbin,” wọ̣́n sì fẹ̣́ dáàbò bo orúkọ rere wọn. Nígbà 
tí wọ̣́n bá kópa nínú ìṣèlú, wọn kì í sábà wà ní ipò àárín nínú ìṣèlú ìpínlẹ̣̀ tàbí ti orílẹ̣̀-
èdèṣùgbọ̣́n ní èrò Ọba náà, ó gbà pé bí ayípadà gidi bá fẹ̣́ ṣẹlẹ̣̀, ènìyàn gbọ̣́dọ̣̀ wà ní 
àárín àwọn ìṣẹ̣̀lẹ̣̀ pàtàkì. Nípasẹ̣̀ “Ekimogun Congress and Parliament”, ó tún jí ìfẹ̣́ àwọn 
ọmọ sí ìṣèlú padà (Falola, 2006). Ìsapá yìí mú èso rere jáde ní ọdún 2009 nítorí pé fún 
ìgbà àkọ̣́kọ̣́ nínú ìtàn ìjọba náà, ọmọ kan, Dókítà Olusegun Mimiko, di gómìnà ìpínlẹ̣̀ 
náà. Ìmòye ìṣèlú tí ó dá sílẹ̣̀ yìí ti mú ìdàgbàsókè tó pẹ̣́ jùlọ wá sí ìlú Oǹdó. 

Síbẹ̣̀, ìlú Oǹdó dàgbà gan-an ní ìgbà ìjọba Òṣemàwé Adésokèjì lẹ̣́yìn tí odi ìlú tó ti 
ń dá ìtẹ̣̀síwájú dúró tẹ̣́lẹ̣̀ parun (Bada, 1940). Èyí yọrí sí ayípadà ipò ààfin Òṣemàwé 
Adérèlé Tewogboye kejì. Bí ó tilẹ̣̀ jẹ̣́ pé ààfin náà ṣì wà ní àárín ìlú abinibi, kò tún sí ní 
àárín ìlú Oǹdó tuntun bí ó ṣe rí lónìí. Àwọn ilé ìtajà ńlá bẹ̣̀rẹ̣̀ sí í hàn lórí àwọn òpópónà 
pàtàkì bí agbègbè Yaba, níbi tí ìṣòwò àti òwò ti ń lọ. Ète rẹ̣̀ ni láti fún ìlú náà ní àyè fún 
ìtẹ̣̀síwájú àti ìdàgbàsókè amáyédẹrùn. Bákan náà, ààfin gíga tí Òsẹ̣̀màwé Adeuga 
Adetosoye Fidipote kejì kọ ní ọdún 1935 ni wọ̣́n tọ̣́jú dáadáa, Òṣemàwé ọlọ̣́gbọ̣́n náà, 
Adésokèjì Adérèlé Tewogboye kejì sì sọ ọ di àárín iṣẹ̣́ ìṣèlú. 

Ó tún fi ilé olókè kan kún ilé tó wà ní ààfin ní ọdún 1946 kí ààfin náà lè ní ẹwà àti 
ọlá tó pọ̣̀ sí i. Nípasẹ̣̀ agbára tí ilana ofin ibile (Native Administration Ordinance) fún un 
nígbà náà, Òṣemàwé Adésokèjì Adérèlé Tewogboye kejì di alákóso àgbègbè Oǹdó ní 

ọdún 1942. Nitooto, agbára Òṣemàwé yìí lórí àwọn olórí mìíràn nínú ìjọba náà jẹ̣́ gidi 
gan-an. Bí ó tilẹ̣̀ jẹ̣́ pé àwọn apá kan nínú agbára ọba rẹ̣̀ dínkù, ṣùgbọ̣́n ní tòótọ̣́, 
Òṣemàwé di alárinà láàárín àwọn alákóso ìjọba, amúnisìn àti àwọn ènìyàn rẹ̣̀ (Ikime & 
Crowther, 1970). Fún àpẹẹrẹ, ní ọdún 1945, Adésokèjì Adérèlé Tewogboye II ṣàbẹ̣̀wò sí 
gbogbo ìlú àti abúlé ní agbègbè Òǹdó, níbi tí ó ti bá àwọn ènìyàn sọ̣̀rọ̣̀ lórí àwọn ọ̣̀ràn 
pàtàkì bí: ìpèsè oúnjẹ, ìsapá ogun, àyẹ̣̀wò owó orí ọdún 1945, ìwádìí kòkó àti ìgbèníjà 
fún ẹgbẹ̣́ akẹ̣́kọ̣̀ọ̣́ ìwọ̣̀ oòrùn Áfíríkà. 

Gẹ̣́gẹ̣́ bí amòye ìṣàkóso tó ga jùlọ tí iṣẹ̣́ rẹ̣̀ ti kọjá ẹ̣̀kọ̣́, ilé iṣẹ̣́ àti iṣẹ̣́ ìjọba, ó ní 
ìmòye jinlẹ̣̀ àti èrò tó lágbára. Ó mú àwọn ìmọ̣̀ àtí ìrírí wọ̣̀nyí wá sínú ìṣàkóso rẹ̣̀. Ó 
gbàgbọ̣́ nínú fífi ojúṣe lé àwọn mìíràn lọ̣́wọ̣́ láti lè ṣàṣeyọrí ète ìjọba náà. Kò gbàgbọ̣́ 
nínú ìlànà ìṣàkóso àtijọ̣́ tí ó ti dá ìdàgbàsókè dúró fún ọ̣̀pọ̣̀ ọdún. Ní àkókò rẹ̣̀, ó fi ọgbọ̣́n 
ìṣàkóso gíga hàn nípa yíyan àwọn Mọ̣́gàjí àdúgbò (Quarter Chiefs) láti ṣàkóso àwọn 
agbègbè tuntun bí Lotogbe, Láògó, Lisaluwa, Liyemaja, Lágbogbo àti àwọn mìíràn. 
Nítorí èyí, àwọn olóyè Ìjámà ni wọ̣́n fún ní àṣẹ láti bójú tó àwọn agbègbè wọ̣̀nyí 
(Aderoba, 2017). Ìjọba rẹ̣̀ rí ìdàgbàsókè gidi ní Ìjọba. Ó mọ̣̀ pé ayànmọ̣́ ìjọba náà dá lórí 
agbára ọrọ̣̀ ajé rẹ̣̀. Láti jẹ̣́ kí ayànmọ̣́ náà má bàjẹ̣́, ó rí i pé ó ṣe pàtàkì láti pe àwọn ọmọ 
tó wà nílé àti ní òkè òkun láti fi ọwọ̣́ sowọ̣́ pọ̣̀ fún ìdàgbàsókè ilẹ̣̀ baba wọn.  

Nítorí náà, ó pe ọ̣̀pọ̣̀ ọmọ tó ti ṣe rere nínú ọ̣̀pọ̣̀ iṣẹ̣́ láti kópa nínú ọ̣̀rò àti láti ṣe 
àfikún sí ìdàgbàsókè rẹ̣̀ ní gbogbo ọ̣̀nà. Ìsapá rẹ̣̀ yìí ṣi ń mú èso rere jáde títí di òní, 
nítorí pé àwọn ọmọ ìlú náà kì í ṣe pé wọ̣́n máa ń wá sí àwọn àpèje nìkan, wọ̣́n tún ń fi 
owó ṣèrànwọ̣́. Ó jẹ̣́ ọ̣̀kan lára àwọn ọba tó fẹ̣́ kí Ìjọba má ṣe ṣubú sí ẹ̣̀yìn nínú ọ̣̀rọ̣̀ àṣà, 
ìṣèlú àti ọrọ̣̀ ajé. Ìfẹ̣́ rẹ̣̀ sí pọ̣̀ gidigidi, ní gbogbo ibi tí ó bá lọ tàbí iṣẹ̣́ tí ó bá ṣe, ó máa ń 
gbé orúkọ ga. Láti fi hàn pé ó ní ìfẹ̣́ gidi sí ète yìí, ó ṣiṣẹ̣́  

 
Fọ tò 1 

Gidigidi láti jẹ̣́ kí àwọn ọmọ rí ipò nínú ìjọba ìpínlẹ̣̀ àti ti orílẹ̣̀-èdè. Nípa àṣà, ó fi 
ogún àìgbàgbé sílẹ̣̀. Gẹ̣́gẹ̣́ bí ọba tó fẹ̣́ ìṣètò, òdodo àti ìdájọ̣́ tó tọ́, ó tún ṣe àtúnṣe sí 
Ẹ̣̀ghàẹ (afobaje) gẹ̣́gẹ̣́ bí ìtàn ìpilẹ̣̀ Ìjọba. Ṣáájú ìjọba rẹ̣̀, ipò Ọ̣̀dọ̣̀fin ti wálẹ̣̀ láàárín àwọn 
afọbajẹ. Ipò náà ti dí òkù látàrí ìṣòro ìṣèlú ní àkókò Ọba Àìrọ̣̀ láàárín ọdún 1516 sí 1530. 
Ọba náà rí i pé ó tó àkókò láti tún ọlá àwọn afọbajẹ wọ̣̀nyìí ṣe gẹ̣́gẹ̣́ bí àwọn ọmọ ẹgbẹ̣́ 
mẹ̣́fà ìbílẹ̣̀ ti Òsẹ̣̀màwé-in-Council (Bada, 1940). 

Ní àfikún sí i, nípasẹ̣̀ ọgbọ̣́n àti ọ̣̀nà ìdúnàdúrà rẹ̣̀, Adesanoye dènà ìsọ̣̀tẹ̣́ díẹ̣̀ lárin 
àwọn Oloja, èyí tí ó lè ti di ìṣòro ńlá tó lè ba ìṣọ̣̀kan jẹ. Nípa ìtàn, Òṣemàwé ni ìdílé ọba 
tó kẹ̣́yìn láti ṣàkóso agbègbè tí a mọ̣̀ sí lónìí. Ṣáájú rẹ̣̀ ni ìdílé Ekii, lẹ̣́yìn náà ni t’awon 
Ùdòko, Òkà, àti Ẹ̣̀pẹ̣̀ (Omojẹ̣́jẹ̣́, 2007). Bí díẹ̣̀ lára àwọn ìdílé wọ̣̀nyí ṣe parun nítorí ogun 
abẹ̣́léàti àjàkálẹ̣̀ àrùn, àwọn míì bí Ẹ̣̀kíì àti Ùdòko ṣi ń pa adé wọn mọ̣́ títí dòní 
(Fashedemi, 2006). Láti sọ òtítọ̣́, píparun àwọn ìdílé ọba kì í ṣe ohun tuntun ní Ondo 
nìkan, nítorí pé ìdílé Ogiso náà parun ní Ìjọba Benin kí ìdílé Eweka tó bẹ̣̀rẹ̣̀ (Edo, 2001). 

Gẹ̣́gẹ̣́ bí àfikún sí iṣẹ̣́ rere rẹ̣̀, ilé Oiden, ibi pàtàkì nínú àṣà àti ìṣe Ondo, ti won 
fún ẹni tí kìí se Omo Ondo fún èrè ọjà. Ọba náà rí èyí gẹ̣́gẹ̣́ bí àìbọ̣̀wọ̣̀ fún àṣà Ondo. 
Nítorí náà, ó ṣáájú rírà ilé náà padà àti ìtúnṣe rẹ̣̀ fún lílò “Ekimogun Community Bank”. 
Ó yẹ kí a tún sọ pé Ọba Adesanoye jẹ̣́ ọba tí ó ní ìbẹ̣̀rù Ọlọ̣́run. Ìjọba rẹ̣̀ fi hàn pé “ìbẹ̣̀rù 
Ọlọ̣́run ni ìpilẹ̣̀ ọgbọ̣́n.” Ó fi èyí hàn nípa fífi ìgbàgbọ̣́ Kristẹni kún àṣà àwọn ènìyàn rẹ̣̀, bi 
o tile je pe kò tapa si ìṣẹ̣̀ṣe ati ìgbàgbọ̣́ Yorùbá nipa Olódùmarè.  Ààfin rẹ̣̀ jẹ̣́ ibi ìjọsìn, ó 
sì máa ń lọ síbẹ̣̀ fún ìjọsìn láì fi ipò ọba rẹ̣̀ hàn gẹ̣́gẹ̣́ bí ẹni pàtàkì jù lọ. Ìmísí rẹ̣̀, ọgbọ̣́n 
rẹ̣̀, ìfaramọ̣́ rẹ̣̀ sí àlàáfíà àwọn ènìyàn àti ọgbọ̣́n ìṣàkóso rẹ̣̀ ni ó jẹ̣́ kó gba ìfẹ̣́ àti ìbòwọ̣̀ 
fún àwọn ènìyàn. 

 
2. Pípẹtù sí Aáwọ̀̀, Ètò òṣèlú/Ìtúnlùútò, àti Ètò ìbára-ẹni-gbé-pọ̀̀ 

Àwọn ènìyàn Oǹdó àti agbègbè rẹ̣̀ mọ̣̀ Òṣemàwé Adésokèjì Adérèlé Tewogboye 
kejì gẹ̣́gẹ̣́ bí olórí gidi, kì í ṣe nípa àsọyé asán. Ó tún sọ pé òun ni aláṣẹ pàtàkì fún 
agbègbè náà, ó sì ń gba owó oṣù tó tó 350 pounds (otadinnirinwo ponun) lọ̣́dọọdún. 
Ìdánimọ̣̀ Òṣemàwé kọjá Ode- Oǹdó àti agbègbè rẹ̣̀. Ó ní ipò ọlá nínú àtòjọ ipò àwọn ọba 
ní gbogbo ilẹ̣̀ Yorùbá ní àkókò ìṣàkóso amúnisìn. Ànfàní yìí kì í ṣe nítorí ìdánimọ̣̀ àwọn 
Gẹ̣̀ẹ̣́sì nìkan; ó jẹ̣́ ipò tó ti ń bójú tó ṣáájú àsìkò ìmúnisìn, ó sì jẹ̣́ ẹ̣̀rí kedere pé ipò rẹ̣̀ kò 
ṣeé ṣiyèméjì. Ipò tí Òṣemàwé pa mọ̣́ yìí kò ní lè dúró bí kò ṣe pé àwọn ènìyàn ní ìbòwọ̣̀ 
fún un gẹ̣́gẹ̣́ bí ọba ibílẹ̣̀ tó ní ipò gíga. Nítorí náà, ipò Òsemàwé Adésokèjì Adérèlé 
Tewogboye kejì nínú ìgbìmọ̣̀ àwọn Ọba Yorùbá kò rújú, èyí túmọ̣̀ sí pé ó jẹ̣́ òpò kan 
pàtàkì nínú ètò ìṣèlú ibílẹ̣̀ ilẹ̣̀ Yorùbá (Omojeje, 2017). 

Kò sí ẹni tí yóò lè sọpé ìṣàkóso amúnisìn fún Òṣemàwé Adésokèjì Adérèlé 
Tewogboye ní agbára púpọ̣̀ ní àkókò yìí. Bí ó tilẹ̣̀ jẹ̣́ pé àwọn ìjọba amúnisìn ṣe bẹ̣́ẹ̣̀ láti 
lè mú ète amúnisìn wọn ṣẹ, ọgbọ̣́n àti ìmòye Òṣemàwé Adésokèjì Adérèlé jẹ̣́ kí ó lè gba 
ara rẹ̣̀ là láàrín ìṣòro ìṣàkóso amúnisìn náà. Kò yàtọ̣̀ pé ìṣàkóso àwọn èso ilẹ̣̀ bí iṣẹ̣́ ọgbìn 
ní Oǹdó àti àwọn ìlú pẹ̣̀lú abúlé tó yí i ká ni wọ̣́n fi sí ọwọ̣́ rẹ̣̀ àti àwọn olóyè rẹ̣̀, pàápàá 
jùlọ nípa ilẹ̣̀. Síbẹ̣̀, ìdánimọ̣̀ tí wọ̣́n fún Òṣemàwé yìí fa ìbínú láàárín àwọn ìlú abẹ̣́ rẹ̣́ ní 
Oǹdó. Èyí tó gbajúgbajà jù lọ ni ìṣẹ̣̀lẹ̣̀ Òdìgbó gẹ̣́gẹ̣́ bí ẹjọ̣́ Lapahun ṣe fi hàn (NAI, 
Bridges, 1934). Ìlú Odigbo tó wà lẹ̣́gbẹ̣̀ẹ̣́ Ọ̣̀rẹ̣̀ sapá gidigidi láti ní ipò pàtàkì nínú ètò 
amúnisìn, ṣùgbọ̣́n kò ṣàṣeyọrí. Bí ó tilẹ̣̀ jẹ̣́ pé lè fi òmìnira rẹ̣̀ hàn, kò lè dé ipò tó dọ̣́gba 
pẹ̣̀lú Òṣemàwé. Síbẹ̣̀, bí a bá wo ilé-iṣẹ̣́ ìṣèlú Òṣemàwé Adésokèjì Adérèlé Tewogboye ní 
àkókò amúnisìn láti ojú ipò rẹ̣̀ ní ilẹ̣̀ Yorùbá nígbà náà, ó ṣàfihàn pé Òṣemàwé lè pa ipò 
rẹ̣̀ mọ̣́ gẹ̣́gẹ̣́ bí ó ti rí ṣáájú ìjọba amúnisìn. 

Ní àfikún sí i, ní ọdún 1949, ó lọ sí àpéjọ àwọn ọba tó gba ọjọ̣́ márùn-ún, ó sì tún 
lọ sí ìpàdé Ẹgbẹ̣́ Ọmọ Odùduwà (Akintoye, 1969). Yàtọ̣̀ sí gbogbo èyí, ó jẹ̣́ ọba akíkanjú 
gidi. A mọ̣̀ ọ̣́ gẹ̣́gẹ̣́ bí ẹni tó ní ìgboyà àti ẹni tó máa ń sọ òtítọ̣́ láì bẹ̣̀rù, pàápàá ní àwọn 
ìpàdé àwọn ọba Yorùbá níbi tí wọ̣́n ti máa ń jíròrò àwọn ọ̣̀ràn pàtàkì tó kan Yorùbá 

174 

lápapọ̣̀. Òṣemàwé náà máa ń pa ipò rẹ̣̀ mọ̣́ gẹ̣́gẹ̣́ bí olórí àwùjọ, gẹ̣́gẹ̣́ bí ìṣe ìbílẹ̣̀ ṣáájú 
ìjọba amúnisìn, kódà ní àkókò ìṣàkóso amúnisìn náà. 

Ní àfikún sí i, Òṣemàwé Adésokèjì Adérèlé Tewogboye kejì ní ìwà pẹ̣̀lẹ̣́ àti ìrẹ̣̀lẹ̣̀ tí 
ó ṣòro láti rí, èyí tí ó fi hàn gbangba láàárín ọdún 1942 sí 1974. Kódà nígbà tí òṣìṣẹ̣́ ilẹ̣̀ 
Gẹ̣̀ẹ̣́sì kan fi ìtẹ̣́lọ̣́rùn rẹ̣̀ hàn ní ọ̣̀nà tí ó yọrí sí ẹ̣̀gàn sí ọba náà, Ọba náà ṣì ṣe gbogbo 
ohun tó lè ṣe láti tẹ́ àwọn ará Yúróòpù lóṛùn. Òṣemàwé fi ìsenilálejò tó dára hàn sí 
Arthur Helliwell nígbà ìbẹ̣̀wò rẹ̣̀ sí Ondo, àti nígbà tí Helliwell fẹ̣́ padà lọ, Òṣemàwé fún 
un ní ẹ̣̀bùn àkùkọ adìyẹ ńlá gẹ̣́gẹ̣́ bí ẹ̣̀bùn Kérésìmesì. 

 
 

Fọ tò 2: Gbongàn Nlà àkọ̣́kọ̣́ (Ondo Town Hall) ni ìlú Ondo, tí a kọ̣́ ní ọdún 1953 làkòkò 

 Òṣemàwé Adésokèjì Adérèlé  

 

Source: Orísun Ìmò: Fọ̣́tò láti Ọwọ̣́ Ajíṣọlá ỌMOJẸ̣́ JẸ̣́  ní 16/12/2025 

 
Ṣùgbọ̣́n ìmọ̣̀lára ìdúpẹ̣́ yẹn kò jẹ̣́ òtítọ̣́. Ní ọjọ̣́ díẹ̣̀ lẹ̣́yìn ìtẹ̣́wọ̣́gbà dídára àti ìfẹ̣́ rere 

tí Òṣemàwé fi hàn án, Helliwell kọ lẹ̣́tà sí ìwé ìròyìn kan ní ilẹ̣̀ Gẹ̣̀ẹ̣́sì níbi tí ó ti fi ẹni tí ó 
ṣe rere fún un ṣe yẹ̣̀yẹ̣́ níwájú ayé. Gbogbo ohun tí Òṣemàwé ṣe láti mú inú àlejò tí kò 
mọ̣̀ yẹn dùn ni wọ̣́n yí padà sí ẹ̣̀gàn, wọ̣́n sì ṣàfihàn rẹ̣̀ gẹ̣́gẹ̣́ bí ọba aláìmọ̣̀wé àti ọba 
igbó. Àkọlé àpilẹ̣̀kọ Helliwell náà gan-an fi ète rẹ̣̀ hàn gbangba, nítorí pé ìwé ìròyìn náà 
pe àwọn olùkà rẹ̣̀ láti tẹ̣̀lé olùṣàwárí Helliwell sínú igbó (NAI, 1940). Òṣemàwé àti àwọn 
olorì rẹ̣̀ tún rí ojú rere gbà lọ̣́dọ̣̀ àwọn Gẹ̣̀ẹ̣́sì nítorí pé ètò ìlànà ìṣèjọba ẹkọrọ (Indirect 
Rule) wọn nílò àwọn aṣojú abínibí láti mú ètò wọn ṣẹ. Nítorí náà, gẹ̣́gẹ̣́ bí ìríjú àwọn 
Gẹ̣̀ẹ̣́sì, Òṣemàwé rí ìtìlẹ̣́yìn pátápátá lòdì sí àwọn ìbéèrè àwọn ìlú abẹ̣́ rẹ̣́, kí ìpinnu rẹ̣̀ má 
bàa di aláìlò (Natufe, 1985). 

Èyí ló jẹ̣́ kó di aṣáájú nínú ìdásílẹ̣̀ ìjọba ìbílẹ̣̀ tuntun ní kété tí ó di ọba ní ọdún 
1992. Ní ọjọ̣́ ìwúyè rẹ̣̀, ó sọ pé: "Látìgbà tí wọ̣́n ti dá ìjọba ìbílẹ̣̀ Oǹdó (Ondo Local 
Government) sílẹ̣̀ ni ọ̣̀pọ̣̀ ilé-ẹ̣̀kọ̣́ alákọ̣́bẹrẹ ti máa ń pẹ̣́ nínú sísan owó oṣù àwọn olùkọ̣́." 
Pẹ̣̀lú ọ̣̀rọ̣̀ tó mú ìrètí bá ọkàn yìí, ó bẹ̣̀rẹ̣̀ gbogbo ìgbésẹ̣̀ tó yọrí sí pínpín ìjọba ìbílẹ̣̀ Òǹdó 
(Ondo Local Government) sí ìjọba ìbílẹ̣̀ ìlà oòrùn Òǹdó àti ìjọba ìbílẹ̣̀ ìwọ̣̀ oòrùn Òǹdó 
(Ondo East and Ondo West Local Governments). Ọba Adésànóyè jẹ̣́ aṣáájú gidi tó dà bí 
Gaius Octavius ti Ilẹ̣̀ Romu Àtijọ̣́, ẹni tí ọgbọ̣́n ìṣàkóso rẹ̣̀ ṣi ń jẹ̣́ àpẹẹrẹ títí dòní (Adler & 

Pouwells, 2006). Lẹ̣́yìn tí ó di ọba ní ọdún 1992, Ọba Adesanoye rí i pé ìlú nílò ààfin 
tuntun tó yẹ láti rọ̣́pò ààfin àtijọ̣́ tí Ọba Adéuga Fidipote II kọ ní ọdún 1930s. Nítorí náà, 
ó fi owó ara rẹ̣̀ kọ̣́ ààfin tuntun alárà ọ̣̀tọ̣̀ àti igbalode (“The Indelible Legacy of HRM 
Oba Dr. Festus Adedisewo Adesanoye”, 2016). 

Owó tó ju ogún mílíọ̣́nù (Twenty Million) lọ ni wọ̣́n ná lórí iṣẹ̣́ náà ní ọdún 1992. 
Ààfin tuntun náà ní gbọngàn ńlá, ilé ìjọsìn àti ibùgbé fún ìdílé ọba àti àwọn alejo. Ààfin 
àwòṣífìlà tí ó fi sílẹ̣̀ fún yóò máa dúró gẹ̣́gẹ̣́ bí àmì ìrántí rẹ̣̀, yóò sì tún jẹ̣́ ibi ìrìn àjò 
ìgbafẹ̣́ (Tourist centre) fún ìran òní àti àwọn tí a kò tíì bí. Títí di òní, àwọn ènìyàn ń fi 
ìdùnnú àti ayọ̣̀ wo ààfin ìgbàlódé yìí. Gẹ̣́gẹ̣́ bí ọba tí ó gbà pé àlàáfíà àti ìṣọ̣̀kan jẹ̣́ eroja 
pàtàkì fún ìdàgbàsókè àwùjọ, ó ṣiṣẹ̣́ takuntakun láti mú ìṣọ̣̀kan bá àwọn ìlú aládùúgbò tí 
wọ̣́n ní ìbáṣepọ̣̀ ìtàn pẹ̣̀lú Ìjọba. Lẹ̣́sẹ̣̀kẹsẹ̣̀ tí ó gùn orí ìtẹ̣́ gíga gẹ̣́gẹ̣́ bí Òṣemàwé 
kẹtàlélógójì ti Ìjọba, ó bẹ̣̀rẹ̣̀ ìrìnàjò ìbáṣepọ̣̀ àti ìbẹ̣̀wò ọlá sí àwọn ìlú bí Ilẹ̣̀-Olújì, Ẹ̣̀pẹ̣̀, 
Ìgbádò, Ajúe àti bẹ̣́ẹ̣̀ bẹ̣́ẹ̣̀ lọ, níbi tí ó ti ń sọ nípa ìbágbépọ̣̀ àlàáfíà àti ìṣọ̣̀kan (NAI, 1945). 

 

Fọ tò 3: Ọba Ìbídàpọ̣̀ Adédíṣewò Adésànóyè, Ósùngbẹ̣̀dẹ̣̀lọ̣́lá Kejì, Òṣemàwé ti ìlú Oǹdó, 
1992-2006 

 

Source: Osemawe Historical Collection,Ondo Development Committee (ODC) Library, 
Ondo, Nigeria, 16/12/2025  

Fọ tò 4: Orísun Ìmò: Fọ̣́tò láti Ọwọ̣́ Ajíṣọlá ỌMOJẸ̣́ JẸ̣́  ní 16/12/2025 

 

 

 

Fọ tò 5 

 

Source: Orísun Ìmò: Fọ̣́tò láti Ọwọ̣́ Ajíṣọlá ỌMOJẸ̣́ JẸ̣́  ní 16/12/2025 

Àghọ̀ fen Òṣemàwé (Òṣemàwé Palace) ti a kọ ní àkókò Òṣemàwé 

 Ìbídàpo ̣̀  Adédíṣewò Adésànóyè  
 

 O rísun Ìmò: Fọ tò láti Ọwọ̀  Ajíṣọlá ỌMOJẸ̀ JẸ̀  ní 16/12/2025 

 

Gbongàn Nlà ìgbàlódé (Ondo Civic Centre)  ti a kọ̀  ní àkókò Òṣemàwé Ìbídàpo ̣̀  

 Adédíṣewò Adésànóyè 

Ìgbésẹ̣̀ yìí ràn án lọ̣́wọ̣́ láti jẹ̣́ kí ìjọba rẹ̣̀ àti Ìjọba gbádùn ìbágbépọ̣̀ àlàáfíà pẹ̣̀lú 
àwọn ìlú aládùúgbò ní gbogbo àkókò ìjọba rẹ̣̀. Kò fi ìhìn rere àlàáfíà àti ìṣọ̣̀kan sí àwọn 
ìlú aládùúgbò nìkan; ó tún rí i dájú pé àwọn ọmọ abẹ̣́ rẹ̣̀ náà ń gbé ní àlàáfíà láàárín ara 
wọn. Lórí ọ̣̀pọ̣̀ ìgbà, ó ṣiṣẹ̣́ gẹ̣́gẹ̣́ bí alájọṣe àlàáfíà láàárín àwọn ọmọ ìlú rẹ̣̀. Àpẹẹrẹ tí ó fi 
èyí hàn kedere pé olùdá àlàáfíà ni òun nígbà tí ó mú àlàáfíà bá àríyànjiyàn tó wà láàárín 
ọmọ olókìkí méjì, Gàní Fáwẹ̣́hìnmi àti Alex Akínyelé Àwọn méjèèjì wọ̣̀nyí ti ń bá ara wọn 
jagun nípasẹ̣̀ àwọn ilé iṣẹ̣́ ìròyìn nípa lẹ̣́tà tí Gàní Fáwẹ̣́hìnmi kọ sí Ààrẹ ilẹ̣̀ Nàìjíríà nígbà 
náà, Olúṣégun Ọbásanjọ̣́, lórí ikú aya rẹ̣̀, Stella. Nígbà tí ìjà ọ̣̀rọ̣̀ náà bẹ̣̀rẹ̣̀ sí í burú sí i tí 
ó sì fẹ̣́ dà bí ogun tútù láàárín àwọn ọmọ Òǹdó méjèèjì wọ̣̀nyí, ọba ọlọ̣́lá yìí wọ inú ọ̣̀ràn 
náà, ó sì pa ìjà náà run kí ó má bàa di ìṣòro ńlá fún ìjọba náà. 

 
6.0 Àgbálọgbábọ̀̀ 

Ní ìparí, Ọba Adesanoye jẹ̣́ akoni ọba akíkanjú tí ìwà àti iṣẹ̣́ rẹ̣̀ yóò máa wà ní 
ìrántí títí láé. Bí ó tilẹ̣̀ jẹ̣́ pé ó ti darapọ̣̀ mọ̣́ àwọn baba ńlá rẹ̣̀, ipa àti ọlá rẹ̣̀ kò dín kù 
nínú ìtàn. Ẹnikẹ̣́ni tó bá ṣàbẹ̣̀wò sí yóò rí àmì iṣẹ̣́ rẹ̣̀ ní gbogbo ibi. Ó jẹ̣́ ènìyàn àrà òtò ní 
ayé, ó sì jẹ̣́ ẹni tí wọ̣́n nífẹ̣̀ẹ̣́ sí lẹ̣́yìn ikú rẹ̣̀. Àwọn àṣeyọrí rẹ̣̀ tó níye lórí yìí kò ní parun 
yóò dúró títí láé. Ó jẹ̣́ ọba tó da àṣà ìbílẹ̣̀ mọ̣́ ti ìgbàlódé, ó sì fi Ondo sí ipò ìlú ìgbàlódé tí 
àwọn ọmọ rẹ̣̀ fi ń ṣògo lónìí. Ìpínlẹ̣̀ gẹ̣́gẹ̣́ bí ìlú ẹwà àti ọlá bẹ̣̀rẹ̣̀ láti ìjọba Ọba Adesanoye, 
Òṣemàwé kẹtàlélógójì tí ó wá, ó rí, ó sì ṣẹ̣́gun ayé ìgbà rẹ̣̀. 

178 

Ọ̣̀pọ̣̀ ẹ̣̀rí fi hàn pé ó fi Ondo sí ipò tó dára ju bí ó ṣe bá a lọ. Ìrántí iṣẹ̣́ rẹ̣̀ yóò máa 
wà títí láé. Kòsí àní-àní pé Ọba Adésokèjì Adérèlé, Tewogboye kejì àti Ọba Ibidapo 
Adesanoye, Osungbedelola kejì ni won yóò máa rántí gẹ̣́gẹ̣́ bí àwọn akoni ọba akíkanjú 
tí wọ̣́n fi ìgbésí ayé wọn sìn Ondo. Nípa ìwà rere wọn, ìrẹ̣̀lẹ̣̀ wọn àti bí wọ̣́n ṣe kó gbogbo 
ènìyàn mọ̣́ra, àwọn méjèèjì yìí ni a rántí gẹ̣́gẹ̣́ bí àwọn akoni ọba tó tútù ní ìwà, ọlọ̣́lá láì 
ṣe ìgbéraga, olóòtítọ̣́, olókìkí nínú ìfẹ̣́ àwọn ènìyàn, tí gbogbo ènìyàn sì ń bọ̣̀wọ̣̀ fún. 

181 

Falola, T. The Position of Women in Pre-colonial Yoruba Economy: Seminar 
Papers 1978– 79.  Department of History, University of Ife.  See also, 
www.ekinmogundescendant.org 
 

The indelible Legacy of HRM Dr. Festus Adedisewo Adesanoye.  In The Legacy and 
Times: 

10th Year Memorial Service of HRM Oba Festus Ibidapo Adedinsewo 
Adesanoye, Osungbedelola II. p. 24-26. 

 
Adler, P. J., Pouwels, R.L. (2006). World civilisations, fourth edition. Canada: Thomson 

 Wadsworth, 2006.p.116-133. 
 

The indelible Legacy of HRM Dr. Festus Adedisewo Adesanoye.  In The Legacy and 
Times: 

10th Year Memorial Service of HRM Oba Festus Ibidapo Adedinsewo 
Adesanoye,     Osungbedelola II. p. 24-26. 

 
In doing this, Oba Adesanoye followed the example of Oba Aderele Tewogboye II who 

embarked on similar familiarization tour during the colonial days. For more on 
this, see, NAI. Ondo Divisional Office, “Osemawe’s File” Volume 11. Letter from 
the Osemawe’s office 16 July, 1945. 

 
Oral Interview with Chief A.A. Aderoba, The Lotujama of Ondo kingdom and chief 
Michael 

Olaniji, The Larogo Ijama of Ondo kingdom on 10 January, 2017. See also, Ojo, 
J.D. The Changing Role of Traditional Rulers in the Nigeria Political Set up. 
Indian Journal of the Political Science. Vol. 37, No. 4.  

 
Odofin, the second in command to the Osemawe was demoted to the rank of an Ukule, 
junior to the Eghae because of the political imbroglio between Airo, the the first male 
Osemawe and the Odofin, his Prime Minister. For more detail, See, Omojeje, A. V. 
2007. Changing Identities and Power Relations in Ondo, 1800-1978. Ph. D Thesis, 
O.A.U. Ile-Ife. and Bada, S.O.1940, Iwe Itan Ondo. Ondo: Igbeyin –adun Printing Press. 
p.80. 
 
Omojeje, A. V. 2007. The Administration of Native Courts in Ondo 1915-1960. M.Phil 
Thesis, O.A.U. Ile-Ife.  and Bada, S.O.1940, Iwe Itan Ondo. Ondo: Igbeyin –adun 
Printing Press. 
 
Anthony Olusola Fashedemi, Osemawe: The Oba Who Broke Many Taboos in Ondo 
Kingdom. Daily Independent. Thursday February 16, 2006. p. 6-7. 
 
Edo, V. O. 2001. The Benin Monarcy, 1897-1978: A Study in Adaptation to Change. 
PhD Thesis. University of Ibadan. 

